Bisch du pressiert und bisch im Drugg,

Gang nur nie iber d'Dalbebrugg,
jo nit, wenn's stirmt und g'witt'ret,

s'isch gruusig, wie si zitt'ret.

Zuem Schaller sit ain: ,,Dramp nit z'fescht
uff d'Dalbebrugg bim Uffrichtfescht™. —
,,Waisch, s'wir e Fall, e bitt're,

wenn d'Brugg scho hit dét zitt're.*

Und hammer au kai Bundesroot,
wo z'Bérn uffs Bundeshysli goht,
kai Mensch het das erschitt'ret,

wenn d'Dalbebrugg scho zitt'ret.

Es hitte sich d'Regierigsreet
Dr Ghalt und d'Schpeese gérn erheht,
si hann meh Saggidld gwitt'ret. —

S'isch hinde-n-use zitt'ret!

Dr Brichfritz macht, -- es isch e Witz,
dr Héicht zue dert bim Cafi Schpitz.
Kai Hund hets bruucht, wos witt'ret,

was und worum s'dert zitt'ret!

Het dr am Morge scho-n-e-n-Aff,
dr Kriko-Chef, isch niemerts baff.
Im Grooss Root hets denn gwitt'ret

Und scho isch ab er zitt'ret.

Und dass en Oberscht s'Schtandblatt druggt,
dass aine Fresch im Consi muggt,
ka uns das scho erschitt're,

wenn d'Dalbebrugg duet zitt're.

E Fuessballmaitsch isch ebbis glatts,
Lugano isch e bsundere Blatz,

dr Diibli hetts z'schpoht gwitt'ret,
lueg, wie sy Byhle zitt'ret.

E Blitzschwoob, namens Wedelkind,
schtellt s'ganz Theater uff dr Grind,
d'Flohbihni isch erbitt'ret,

dr Schwan vom Loh'ngrin zitt'ret.

Ainig sin sich alli hit,
Bim Dramm gits wider Defizit,
uns ka das nimm erschitt're,

nur d'Mieschere duet zitt're!

Mi-groele dien si jetz inWail,
mir z'Basel hidnn e Baudepp fail,
e Badi-Schtéig, wo schplitt'ret,

dr Bruederholzrain zi tt' ret.

No all ddm findsch nit au, du Dropf,
dass jetz vom Breitibruggekopf
bis fascht zuem Horscht vomWilde Ma

s'neyBriggli m u e s s dr Zitt'ri ha....

Wenn de-n-ebbe am Fasnachtszyschtig
vor Kelti zittere sotsch, zitt'risch
aifach in d'Baslerhalle an d'Ladérne-
Uusschtellig. Si isch offe vo de morge

am nyni bis z'Obe-n-am Elfi.

